
Na osnovu članova 22. i 24. stav 2. Zakona o Vladi Kantona Sarajevo ("Službene novine Kantona 
Sarajevo", broj 24/03 - Prečišćeni tekst), Vlada Kantona Sarajevo donijela je, na 11. sjednici održanoj 30. 
aprila 2007. godine,   
 

ODLUKU   
O UVJETIMA I NA ČINU ODOBRAVANJA KREDITA IZ SREDSTAVA BUDŽETA KANTON A 

SARAJEVO - MINISTARSTVA PRIVREDE   
 
OPĆE ODREDBE   

I.   
 
Ovom Odlukom utvrñuju se ciljevi, namjena, uvjeti i način odobravanja kredita iz Budžeta Kantona 
Sarajevo - Ministarstva privrede, sredstva za pozajmljivanje.   
 
OPĆI CILJEVI   

II.   
 
Sredstva planirana Budžetom Kantona Sarajevo - Ministarstva privrede s ciljem razvoja privrede, 
poduzetništva mladih i podsticanja upošljavanja, koristit će se za odobravanje kredita, i to:   

• pravnim i fizičkim licima radi povećanja proizvodnih kapaciteta, proširenja proizvodnje i novog 
upošljavanja,   

• mladim poduzetnicima za pokretanje biznisa, koji nisu stariji od 35 godina i koji prvi put 
započinju poslovanje.   

 
NAMJENA SREDSTAVA   

III.   
 
Sredstva iz tačke 2. ove Odluke ne mogu se koristiti za projekte iz slijedećih oblasti:   

• obavljanje samostalne trgovinske djelatnosti,   
• obavljanje samostalne ugostiteljske djelatnosti,   
• proizvodnja oružja i vojne opreme,   
• proizvodnja ili izvoz duhanskih proizvoda i alkoholnih pića,   
• kasina i drugih igara na sreću,   
• policijske i vojne aktivnosti.   

 
IV.   

 
Najmanje 60% iznosa odobrenog kredita plasira se za stalna sredstva, a maksimalno 40% u obrtna 
sredstva.   
 
KREDITNI UVJETI   

V.   
Opći uvjeti za odobravanje kredita pravnim i fizičkim licima su:   
a)    rješenje o registraciji preduzeća ili samostalne djelatnosti, kao osnovnog zanimanja, a za 

poljoprivrednike, dokaz o registraciji individualne poljoprivredne proizvodnje u vidu osnovne 
djelatnosti,   

b)    biznis plan,   
c)    bilans stanja i bilans uspjeha za prethodne 2 godine, ukoliko su poslovali,   
d)    dokaz da su uredno izmirili obaveze po osnovu javnih prihoda (porezi, doprinosi za penzijsko 

osiguranje, doprinosi za zdravstveno osiguranje) za prethodnu godinu ili da su zaključili ugovor o 
plaćanju ovih obaveza sa nadležnom institucijom, ukoliko su poslovali,   

e)    očekivani efekti u zapošljavanju shodno biznis planu,   
f)    ostali dokumenti u skladu sa aktima banke.   
 
 



 
Opći uvjeti za odobravanje kredita mladim poduzetnicima su:   
a)    rješenje o registraciji preduzeća ili samostalne djelatnosti, kao osnovnog zanimanja, a za 

poljoprivrednike, dokaz o registraciji individualne poljoprivredne proizvodnje u vidu osnovne 
djelatnosti,   

b)    biznis plan,   
c)    očekivani efekti u zapošljavanju shodno biznis planu,   
d)    ostali dokumenti u skladu sa aktima banke.   

 
VI.   

 
Maksimalni iznos kredita pravnim licima iznosi 800.000,00 KM, s tim da u izuzetnim slučajevima 
pomenuti iznos može biti veći uz prethodnu saglasnost Vlade Kantona Sarajevo.   
Iznos kredita pojedincima i mladim poduzetnicima za pokretanje biznisa maksimalno iznosi 100.000,00 
KM.   

 
VII.   

 
Krediti preduzećima i pojedincima odobravaju se sa rokom otplate do 72 mjeseca, uključujući grace period 
do 12 mjeseci, uz uvjete koji će biti regulisani ugovorom sa bankom.   
Krediti za pokretanje biznisa - poduzetništva mladih odobravaju se sa rokom otplate do 84 mjeseca, 
uključujući grace period do 24 mjeseca, uz uvjete koji će biti regulisani ugovorom sa bankom.   

 
VIII.   

 
Kamata po odobrenim kreditima pripada banci.   
Sve troškove obrade kredita od strane poslovne banke snosi korisnik kredita.   
Visina kamate na dodijeljene kredite i visina troškova obrañenih kredita, utvrdit će se ugovorom izmeñu 
Ministarstva privrede i izabrane banke.   

 
IX.   

 
Instrumente obezbjeñenja za vraćanje kredita odreñuje banka.   
 
BANKA   

 
X.   

 
Ministarstvo privrede vrši deponovanje, a banka plasman kreditnih sredstava na osnovu zaključenog 
ugovora.   
Izbor najpovoljnije banke vrši se putem javnog nadmetanja.   
Ministarstvo privrede će potpisati ugovor sa bankom koja će biti izabrana putem javnog nadmetanja.   

 
XI.   

 
Banka mora ispunjavati sljedeće uvjete:   
a)    da ima urednu dozvolu za rad izdatu od Agencije za bankarstvo BiH, FBiH,   
b)    da posjeduje licence za osiguranje depozita,   
c)    da je likvidna,   
d)    da protiv nje nije pokrenut postupak preispitivanja uvjeta za poslovanje ili postupak stečaja odnosno 

likvidacije.   
 

XII.   
 
Banka je obavezna:   
a)    primiti zahtjev za dodjelu kredita sa potrebnom dokumentacijom,   



b)    izvršiti detaljnu reviziju dostavljenog investicionog programa sa aspekta poslovne uspješnosti i 
finansijske održivosti u roku od 30 dana od prijema zahtjeva,   

c)    prije odobravanja kredita izvršiti provjeru kreditne sposobnosti podnosioca zahtjeva, te pratiti njegovu 
kreditnu sposobnost tokom perioda otplate,   

d)    vršiti redovnu i prinudnu naplatu kredita, ukoliko to bude potrebno,   
e)    Prijedlog odluke o dodjeli kredita, dostavljati Vladi Kantona Sarajevo u roku od 60 dana od prijema 

zahtjeva, na saglasnost,   
f)    sa Ministarstvom privrede zaključiti ugovore o depono- vanju sredstava u iznosu odobrenih kredita za 

period otplate kredita,   
g)    izvršiti plasman sredstava korisniku kredita u roku od sedam dana od dana doznačavanja sredstava na 

žiroračun banke,   
h)    pratiti namjensko korištenje kredita,   
i)    sa Ministarstvom privrede izvršiti sravnjavanje otplata kredita jednom godišnje,   
j)    replasirati sredstva iz osnova otplaćenih kredita kao revolving kredite, pod istim uvjetima, s tim da je 

krajnji rok otplate ovih kredita utvrñen alinejom f),   
k)    sredstva od otplaćenih kredita, koja nakon sravnjavanja ne budu plasirana, vratiti na Transakcijski 

račun Kantona Sarajevo, u roku od 30 dana od dana sravnjavanja.   
l)    mjesečno izvještavati Ministarstvo privrede i Ministarstvo finansija o stanju kredita.   

 
XIII.   

 
Banka snosi rizik naplate kredita.   
U tom smislu, ista je dužna Ministarstvu finansija dostaviti kao sredstva obezbjeñenja pet bjanko mjenica i 
pet mjeničnih izjava na ukupan iznos odobrenih kredita.   
 
NAČIN ODOBRAVANJA KREDITA   
 
Javni poziv   

 
XIV.   

 
Ministarstvo privrede objavljuje javni poziv za dodjelu kredita, s tim da će se zahtjevi za dodjelu kredita sa 
preostalom priloženom dokumentacijom podnositi bankama, u skladu sa tačkom XII. ove Odluke.   

 
XV.   

 
Javni poziv se objavljuje u sredstvima javnog informisanja dostupnim svim pravnim i fizičkim licima na 
području Kantona Sarajevo.   

 
XVI.   

Javni poziv sadrži:   
a)    osnovne uvjete kredita,   
b)    potrebnu dokumentaciju propisanu ovom odlukom i aktima banke,   
c)    rok za podnošenje zahtjeva za dodjelu kredita,   
d)    mjesto i način predaje zahtjeva za dodjelu kredita,   
e)    službu, odnosno lice za dodatne informacije u vezi sa dodjelom kredita.   

 
XVII.   

 
Na javni poziv se mogu prijaviti sva pravna i fizička lica sa područja Kantona Sarajevo koja ispunjavaju 
uvjete utvrñene tačkom V. ove Odluke.   

 
XVIII.   

 
U slučaju da uz zahtjev nisu dostavljeni svi potrebni dokumenti, banka će o tome odmah obavijestiti 
podnosioca te zatražiti da svoj zahtjev kompletira u roku od maksimalno 60 dana.   



Ukoliko podnosilac zahtjeva u navedenom roku ne postupi po obavijesti banke, zahtjev će biti odbačen.   
 

XIX.   
 
Ministarstvo privrede će nakon realizacije kredita Vladi Kantona Sarajevo dostaviti kompletan izvještaj.   

 
XX.   

 
Ova Odluka stupa na snagu danom objavljivanja u "Službenim novinama Kantona Sarajevo".   

 
Broj 02-05-9176-5/07 
30. aprila 2007. godine 

Sarajevo   
 

 
Premijer 

Samir Silajdžić, s. r.   
 

 


